
 

 

 

Jabatan Kastam Sasar Pungutan Cukai Tak Langsung RM32 Bilion Tahun Ini 

KUALA LUMPUR, 6 Mac (Bernama) -- Jabatan Kastam Diraja Malaysia menyasarkan 

pungutan cukai tidak langsung berjumlah RM32 bilion tahun ini, kata Ketua Pengarahnya, 

Datuk Mohamed Khalid Yusuf, Selasa. 

 

Tahun lepas, sejumlah RM30.4 bilion telah dipungut, katanya. 

 

Beliau berkata penggunaan sistem pengesanan baharu, TS4 passive TeraHertz, (mulai 

Februari) yang boleh mengesan barang seludup yang disembunyikan dalam pakaian 

penumpang amat berguna untuk mencapai sasaran tahun ini. 

 

"TS4 adalah kelengkapan pengesanan terbaru yang kami gunakan di KLIA pada masa ini. 

Jika ada lagi kelengkapan yang baharu dan lebih cekap dalam pasaran, kami akan 

membelinya juga (untuk meningkatkan operasi)," katanya kepada pemberita pada Forum 

Teknologi dan Inovasi Pertubuhan Kastam Sedunia Ketiga 2012. 

 

Khalid berkata jabatannya telah memungut cukai tidak langsung berjumlah RM5 bilion pada 

Januari dan Februari. 

